
2. printzipioa. Eguneroko bizimodua: barnerantz, umiltasuna

210. zenbakia

Asis Sarea eguneroko bizimoduan espiritualtasun frantziskotarra ezagutu edo partekatu nahi du-

ten lagunen sare sozial irekia da.

Ezin gara bizi guztiaz susmo txarrak hartuz. Hala ere, bizi-esperientziak erakusten digu benetan mugitzen

gaituzten motiboak argi aztertu behar ditugula, baita kontu espiritualenetan ere.

Gogoetarako gaia

Susmo ona

Bizitzan hartu ditugun erabakiak aztertzera-
koan behin baino gehiagotan harritu izango
gara erabaki hori hartzeko orduan eragin digu-
ten benetako motibazioak aurkitzean. Inoiz ez
dago arrazoi soil bat batera edo bestera eragiten
diguna. Beti ematen dira justifikazio batzuk bat
edo beste erabakitzeko. Ez dut pertsona bate-
kin harremana izateko konpromisorik hartzen,
nire askatasuna zaindu nahi dudalako. Bai, bai-
na, aldi berean, konturatzen naiz nire indepen-
dentzia nahiaren atzean konpromisoari diodan
beldurra dagoela, harreman pertsonal batean
lotzearen beldurra. Horrela, nire harreman-zail-
tasun sakonez jabetzen naiz. Bi arrazoiak egiaz-
koak dira, baina bigarrenak eragin handiagoa
du nigan, nahiz eta ezkutuan egon.

Garrantzitsua da horretaz jabetzea, benetan
mugitzen gaituena jakitea. Eta horretaz gain,
jokoan dauden motiboetako bakoitzak gugan

duen eragin-maila kontuan hartzea.

Horregatik, geure buruari erabakiak hartzeko
orduan esaten dizkiogun arrazoi sendoenei bu-
ruzko susmo osasuntsu bat garatu ohi dugu; ez
dadin gerta arrazoi horien atzean garrantzi han-
diagoko beste batzuk ezkutatzea eta ez ikustea.

Susmo osasuntsu horl, eta era berezian, bizi du-
gun mundu izpiritualean ere aplikatu beharko
dugu. Karitate-ekintzek auto-irudi onaren edo
nolabaiteko paternalismoaren bilaketa kamufla-
tu dezakete; elkar zuzentzearen itxuraz, beste
pertsonarekiko ezinikusia estaltzen ari gintezke;
hurbiltasunezko laguntzak maitasun afektiboa-
ren beharra ezkuta lezake... Horrela infiniturai-
no jarrai genezake.

Kontua ez da puritanoak izatea, kontzientzia
guztiz garbiz bizitzea, ia eskrupuluan eroriz. Ez,
baizik bizitzan, harremanetan, fedean mugitzen
gaituzten motibazioak apaltasunez eta argitasu-
nez bizitzea, susmo on bat aplikatuz. Jainkoak
ez ditu garbiak bilatzen; bekatari apalak baizik.

Ebanjelio pasartea: Mt 6,1-4.

«Ez egin gero zeuen erlijio-betebeharrak jendaurrean, jendeak ikus zaitzaten; horrela, ez duzue sa-
ririk jasoko zeruko zeuen Aitarengandik. Beraz, limosna egitean, ez ibili turuta joka, itxurazaleek
sinagogetan eta kaleetan egin ohi duten bezala, jendearen txaloak irabazteko. Benetan diotsuet:
Hartua dute beren ordaina. Zuk limosna egitean, ez beza jakin zure ezkerrak zer egiten duen es-
kuinak; horrela, zure limosna ezkutuan geldituko da, eta ezkutukoa ere ikusten duen zeure Aitak
emango dizu ordaina.

Frantziskotar espiritualtasuna

Gorde gaitezen, bada, anaia guztiok inolako harrokeria eta handiusterik. Eta zaindu dezagun geure burua
mundu honetako jakinduriatik eta giza erako zuhurtziatik; izan ere, giza erako espiritua gogo handiz saia-
tzen da hitz egiten, baina gogo gutxiz obratzen, eta ez ditu bilatzen barne espirituzko erlijioa eta santutasu-
na, baizik eta jendaurrean kanpora ageri den erlijioa eta santutasuna maitatzen ditu eta irrikatzen. Horlel
buruz dio Jaunak: Benetan diotsuet: Hartua dute beren ordaina. (2 Er 17,9-13)

Frantzisko dohatsua edonon zelarik, bere barrena harrokeria, handiuste edo beste grina txar batera tenta-
tua sentitzen zuenean, berehala aitortzen zen. Horrela esan zien behin bere lagunei: “Eremitorioetan nahiz
beste edozein lekutan egon, jendeak uste duen eta ikusten nauen bezalakoa izan nahi dut Jainkoaren au-
rrean. [zan ere, santutzat banaukate eta gizon santuari dagokion biziera egingo ez banu, itxurazale izango
nintzateke”. Arretarik bereziena eta handiena jarri zuen honetan, Jainkoaren aurrean itxurazale ez izaten,

alegia. (LP 81-82).

Otoitza

Jauna, ezkutuan ikusten duzun Gure lanak maitasunak sortuak izan daitezela
eta gure bihotzaren sakonena ezagutzen duzun horrek, eta ez errekonozimenduaren bﬂaketak;
emaguzu argia benetan mugitzen gaituena ezagutzeko.  ongia isilean egiten jakin dezagula,

zutaz soilik fidatzen denaren antzera.

Atera gaitzazu ontasunez mozorrotzen den

itxurakeritik, harrokeriatik,

ongl ikusiak eta onartuak izateko desiotik,
baita ekintza onak egiten ditugunean ere
edo bide izpiritualetatik gabiltzanean.

Emaguzu norberaren susmotxo sano bat 1zatea,
ez beldurrez edo eskrupuloz bizitzeko,

umiltasunean eta egian hazteko baizik.

Erakuts iezaguzu gure motibazioak bereizten,

Emaguzu bihotz sinple eta gardena,

zuri atsegin izatea bilatzen duena

eta ez gizakien aurrean ondo geratzea.

Gorde gaitzazu zurikeriatik

eta egin gaitzazu hitzezkoak barrutik eta kanpotik.

Zuk ez duzu bihotz perfekturik bilatzen,

zure graziara bihurtutako bekatari apalak baizik.
Onar gaitzazu garen bezalakoak

eta egiaren bidetik eraman gaitzazu.

gure itzalak onartzen Amen.
eta zure errukiaz sendatuak izaten.

Gutuneko azken hitzak

"Batek ez du argitasuna iristen argiaz fantasiatuz, iluntasuna kontziente eginez baizik. Kontziente egiten
ez dena gure bizitzetan patu gisa agertzen da". — Carl Jung. Psikiatra.

